
Бұл мақалада құс саңғырығынан жасалған органикалық тыңайтқыштың əртүрлі дозалары-
ның арпа мен майлы зығыр тұқымының технологиялық сапасына əсері зерттелді. Тұқымның 
технологиялық қасиеттері жалпы қабылданған əдістерге сəйкес анықталды.Барлық алынған 
нəтижелер бір факторлы дисперсионды статистикалық өңдеуден өткізілді.Органикалық 
тыңайтқыштың əртүрлі дозаларының əсерінен майлы зығырдың ақуыз мөлшерінбақылауға 
қатысты 10-12% өсіріп, статистикалық маңызды оң нəтиже көрсетті (F: 51.082; p<0.05). 
Зығырдың майлылық көрсеткіштері бақылаумен салыстырғанда0,41-0,605%-ға ұлғайды. Зығыр 
тұқымының йод саны мен полиқанықпаған линолен жəне линол қышқылдарының мөлшеріне 
органикалық тыңайтқыштың əсері байқалмады. Зығыр тұқымының технологиялық сапасына ең 
жақсы əсер еткен доза ретінде құс саңғырығының 5 т/га таңдап алынды. Арпа тұқымындағы 
құрғақ заттағы шикі ақуыз мөлшері бақылау нұсқасымен салыстырғанда 0,37%-ға, майдың мөлшері 
1%-ға дейін ұлғайды. Күлдің массалық үлесі бақылауға қатысты 8,1-18,8% өсім көрсетті. Арпа 
тұқымының сапасын жоғарылатуға құс саңғырығының 15 т/га дозасы ең оңтайлы əсер етті. Шикі 
талшықтың массалық үлесіне, азотсыз экстрактивті заттар көрсеткіштеріне құс саңғырығынан 
жасалған органикалық тыңайтқыштың əртүрлі дозаларының əсері бақылау нұсқасының 
шамасында анықталды. 

Түйінді сөздер: құс саңғырығы; органикалық тыңайтқыш; майлы зығыр; арпа; тұқымның 
технологиялық сапасы. 

This article studied the effect of different doses of organic fertilizers from poultry manure on the 
technological quality of barley and oilseed flax seeds. The technological properties of the seeds were 
determined in accordance with generally accepted methods. All the obtained results were subjected to one-
factor variance statistical processing. Under the influence of various doses of organic fertilizers, the protein 
content in flax seeds increased by 10-12% relative to the control and showed a statistically significant 
positive result (F: 51.082; p<0.05). The fat content of flax increased by 0.41-0.605% compared to the control. 
The effect of organic fertilizer on the iodine number and the amount of polyunsaturated linolenic and linoleic 
acids of flaxseed was not observed. 5 t/ha of bird droppings was selected as the dose that best affected the 

technological quality of flax seeds. The content of raw protein in dry matter in barley seeds increased by 
0.37% compared to the control variant, the fat content – up to 1%. The mass fraction of ash showed an 
increase relative to the control by 8.1-18.8%. The increase in the quality of barley seeds was most optimally 
influenced by a dose of bird droppings of 15 t/ha. The effect of various doses of organic fertilizers from 
poultry manure on the mass fraction of crude fiber, on the indicators of nitrogen-free extractives was 
determined within the control variant. 

Key words: bird droppings; organic fertilizer; oilseed flax; barley;technological quality of seeds. 

НА ТЕХНОЛОГИЧЕСКОЕ КАЧЕСТВО СЕМЯН ЛЬНА МАСЛИЧНОГО И ЯЧМЕНЯ 

В этой статье изучалось влияние различных доз органических удобрений из птичьего 
помета на технологическое качество семян ячменя и льна масличного. Технологические свойства 
семян определялись в соответствии с общепринятыми методами. Все полученные результаты 
были подвергнуты однофакторной дисперсионной статистической обработке. Под влиянием 
различных доз органических удобрений содержания белка в семенах льна повысилась на 10-12% 
относительно контроля и показала статистически значимый положительный результат (F: 
51.082; p<0.05). Показатели жирности льна по сравнению с контролем увеличились на 0,41-0,605%. 
Влияние органического удобрения на йодное число и количество полиненасыщенных линоленовой и 
линолевой кислот льняного семени не наблюдалось. В качестве дозы, которая наилучшим образом 
повлияла на технологическое качество семян льна, было выбрано 5 т/га птичьего помета. 
Содержание сырого белка в сухом веществе в семенах ячменя увеличилось по сравнению с 
контрольным вариантом на 0,37%, содержание жира-до 1%. Массовая доля золы показала рост 
относительно контроля на 8,1-18,8%. На повышение качества семян ячменя наиболее оптималь-
но повлияла доза птичьего помета в 15 т/га. Влияние различных доз органических удобрений из 
птичьего помета на массовую долю сырой клетчатки, на показатели безазотных экстрактивных 
веществ определялось в пределах контрольного варианта. 

Ключевые слова: птичий помет; органическое удобрение; лён масличный; ячмень; технологи-
ческое качество семян. 
 

Кіріспе. Тыңайтқыштарды қолдану ауылшаруашылық дақылдарының, соның ішінде майлы 
зығырдың өнімділігін арттырудың негізгі əдістерінің бірі болып табылады. Өсімдіктердің қоректенуін 
оңтайландыру өнімнің сапасын бағалаусыз мүмкін емес. Майлы зығыр тұқымының сапасының негізгі 
көрсеткіштері май қышқылының құрамы жəне тұқымның йод саны болып табылады. Өсімдік майлары 
адам тұтынуы үшін де, өнеркəсіптік қолдану үшін де маңызды макромолекулалар болып табылады. 
Зығыр өзінің техникалық қасиеттеріне байланысты əлемдік нарықта маңызды орын алады. Зығыр 
майы маңызды қоректік зат болып табылады жəне денсаулықты жақсарту үшін тағамға қосылады. 
Зығыр майының сапасы мен пайдалылығы оның май қышқылының құрамымен анықталады. Зығыр 
майының тағамдық құндылығы α-линолен қышқылының жоғары деңгейіне байланысты. α-линолен 
қышқылы, эйкозапентаен қышқылы жəне докозагексаен қышқылы сияқты омега-3 класындағы 
биологиялық белсенді тізбекті полиқанықпаған май қышқылдарының таптырмас көзі ретінде əрекет 
етеді [1, с.3]. Сондай-ақ, зығыр майынан бояулар, сиялар, лактар жəне т. б. жасауға келетін олиф 
майын алуға болады [2, с.1]. 

Арпа дақылы бидай, жүгері жəне күріштен кейін жарма өндірісі бойынша əлемде төртінші 
орынды алады. Арпа дəні негізінен қуатты жем, ол жануарларды тамақтандыру үшін ақуыздың 
маңызды көзі болып табылады, бірақ құрамында кейбір аминқышқылдары жетіспейді. Арпа сорттары 
химиялық құрамы мен тағамдық құндылығы, генетикалық жəне қоршаған орта факторларына 
байланысты биожетімді энергия мөлшері бойынша айтарлықтай өзгереді [3,с.2;4, с.979-980]. Арпаның 
негізгі құрамдас бөліктеріне крахмал, диеталық талшық жəне шикі ақуыз жатады, олар сəйкесінше 
құрғақ заттардың 60, 20 жəне 12% құрайды [5, с.1-2 ; 6, с.162]. 

Ростов облысында кəдімгі қара топыраққа 10 т/га тауықтың төсенішсіз саңғырығын енгізу астық 
жүгері – арпа – тары ауыспалы егіс буынында астық бірліктерін жинауды 2,37 т/га немесе 22,0%-ға, ал 
протеин жинауды 32,3% арттырды [7, с.61]. Органикалық тыңайтқыш пайдаланылған нұсқалардағы 
күздік бидай дəніндегі шикі клейковинаның мөлшері бақылау нұсқасына қарағанда 5,8-6,2% жоғары 

болды. Сондай-ақ күздік бидай өнімділігі бақылаумен салыстырғанда 0,44-0,52 т/га немесе 18,1-21,4% 
үстеме өнім алынды [8, с.158]. 

И. А. Бобренконың зерттеулеріне сəйкес, құс саңғырығының жоғары дозалары (16-20 т/га), арпа 
дəнінің сапалық көрсеткіштерін, атап айтқанда шикі протеин, май, клетчатканың пайыздық мөлшерін 
жоғарылатты [9, с.24-25]. Минералды жəне органикалық тыңайтқыштарды кешенді пайдалану арқылы 
жүгерінің ұлпасындағы фосфор мөлшері 1,28–1,52 есе, ал калий 0,46 % жоғарылаған [10, с.7-8]. 

Алайда еліміздің солтүстік аймақтарында өсірілетін арпа мен майлы зығыр дақылдарының 
сапасына құс саңғырығынан жасалған органикалық тыңайтқыштардың əртүрлі дозаларының əсері 
жеткілікті деңгейде зерттелмеген. Сондықтан құс саңғырығынан жасалған органикалық тыңайтқыштың 
əртүрлі дозаларының майлы зығыр мен арпа тұқымының технологиялық сапасына əсерін зерттеу 
басты мақсат болып табылады. 

Зерттеу материалдары мен əдістері. Зерттеуге солтүстік Қазақстан аймағында өсірілетін 
арпаның «Целинный 2005» жəне майлы зығырдың «Кустанайский янтарь» сұрыптары алынды. 
Зерттеу тəжірибесі келесі нұсқаларды қамтиды: 

№1,2 Далалық кіші мөлдекті тəжірибе (майлы зығыр жəне арпа) 
1 нұсқа бақылау – органикалық тыңайтқышты енгізбей; 
2 нұсқа 5 т/га құс саңғырығынан жасалған органикалық тыңайтқыш; 
3 нұсқа 10 т/га құс саңғырығынан жасалған органикалық тыңайтқыш; 
4 нұсқа 15 т/га құс саңғырығынан жасалған органикалық тыңайтқыш. 
Далалық тəжірибені жүргізу үшін Ақмола облысы, "Ақмола-Феникс" ЖШС құс саңғырығынан 

жасалған органикалық тыңайтқышы пайдаланылды. Органикалық тыңайтқыш тұқым себуге дейін бір 
ай бұрын топыраққа енгізілді. Тұқымның технологиялық қасиеттері жалпы қабылданған əдістерге 
сəйкес анықталды. Зығыр майының май қышқылдық құрамы А. И. Ермаковтың əдісі бойынша 
анықталды [11, с.430]. Əдіс майдың сыну көрсеткішіне негізделген, ол арқылы майлы дақылдардың 
тұқымдарындағы йод саны мен негізгі май қышқылдарының құрамын математикалық есептеу арқылы 
анықтауға болады.Төмен линоленді сорттар тағамдық мақсаттарға арналған, бұл қышқыл зығыр 
майының тотығуға төзімділігін арттырады. Зығырдың майлылығы МЕМСТ [12, с.1-74] жəне зығыр 
ақуызының массалық үлесі МЕМСТ 10846-91 [13, с.1-9] сəйкес анықталды. 

Жаздық арпа тұқымына технологиялық талдау МЕМСТ 10840-64 [14, с.1-3], МЕМСТ 13496.4-93 
[15, с.1-55], МЕМСТ 13496.2-91 [16, с. 1-24], МЕМСТ 26226-95 [17, с.1-6], МЕМСТ 13496.15-2016 [18, с. 
1-10] сəйкес жүргізілді. Азотсыз экстрактивті заттар (АЭЗ) көрсеткіштері, қорытылатын ақуыз, алмасу 
энергиясы жəне жем бірліктері орталық агрохимиялық қызмет ғылыми-зерттеу институтының 
əдістемелік нұсқаулары бойынша есептелінді [19, с.1-76]. 

Бір факторлы дисперсиялық талдау (ANOVA) (p<0,05) XL STAT статистикалық пакеті арқылы 
орындалды. 

Зерттеу нəтижелері. 
Азық-түлік құрамындағы ақуыз мөлшеріне маңызды талап қойылады. Зығыр тұқымында 

организмде синтезделмейтін жəне адам денсаулығы үшін өте маңызды маңызды аминқышқылдары 
бар. Органикалық тыңайтқыштың əртүрлі дозаларының майлы зығыр тұқымындағы ақуыздың 
массалық үлесіне əсері статистикалық маңызды оң нəтиже көрсетті (F: 51.082; p<0.05). Барлық 
тəжірибелі нұсқалардағы ақуыздың массалық үлесі бақылауға қатысты 10-12% жоғары болды. Ең 
тиімді нұсқалар ретінде 5 т/га жəне 10 т/га дозалары бар нұсқалар таңдап алынды (1 сурет). 

Құс саңғырығының 10 т/га жəне 15 т/га дозалары зығыр тұқымының майлылық көрсеткіштерін 
0,41-0,605 %-ға ұлғайтты (F: 3,910; p>0.05)(1 сурет). 
 

  
1 Сурет– Майлы зығыр тұқымындағы ақуыз жəне майдың мөлшері, % 

Құс саңғыры негізіндегі органикалық тыңайтқыш əсерінен зығыр тұқымындағы майдың мөлшері 
өзгерген сайын, оның май қышқылды құрамының сапасы да өзгеріске ұшырайды.  

Зығыр майының май қышқылды құрамының басым бөлігіне полиқанықпаған линолен жəне 
линол қышқылдары жатады.Ал моноқанықпаған олеин қышқылы мен қаныққан пальмитин жəне 
стеарин қышқылдарына қалған үлесі тəн. 
 

1 Кесте – Зығыр майының май қышқылды құрамы, % 
 

Нұсқа  Йод саны  Құрамы,% 
Линолен 
қышқылы 

Линол 
қышқылы 

Олеин 
қышқылы 

Пальмитин жəне 
стеарин қышқылы 

Бақылау  202,33 62,56 15,16 13,93 8,33 
Құс саңғырығы 5 т/га 197,57 60,19 14,8 16,36 8,63 
Құс саңғырығы 10 т/га 198,53 60,66 14,87 15,87 8,57 
Құс саңғырығы 15 т/га 201,37 62,08 15,09 14,41 8,39 

 
Зығыр майының йод саны оның құрамына кіретін əртүрлі май қышқылдарының йод санына 

тікелей тəуелділікте болады. Əдетте полиқанықпаған май қышқылдарының мөлшері неғұрлым жоғары 
болса, соғұрлым йод саны да жоғары болады. Құс саңғырығының тəжірибелік дозалары зығыр 
майының йод санына əсер етпеді (F: 4,533; p>0.05). Бұл тікелей полиқанықпаған линолен жəне линол 
қышқылдарының мөлшеріне байланысты болып отыр. 

Органикалық тыңайтқыштың əртүрлі дозаларының зығыр тұқымының май қышқылды құрамына 
əсері əртүрлі болды. Құс саңғырығының тəжірибелі дозаларында линолен (F: 4,511; p>0.05) жəне 
линол қышқылдарының (F: 4,481; p>0.05) мөлшері бақылау нұсқасының деңгейінде болып, 
айтарлықтай өзгерістерге ұшырамады. Моноқанықпаған олеин қышқылының құрамына құс 
саңғырығының барлық тəжірибелі дозалары оң əсер етті, соның ішінде 5 т/га дозасында бақылауға 
қатысты 17,4% ең жоғары өсім тіркелді (F: 4,366; p>0.05). Қаныққан пальмитин мен стеарин 
қышқылдарының (F: 4,533; p>0.05)мөлшеріне барлық тəжірибелі нұсқалар оң нəтиже көрсетті. Соның 
ішінде құс саңғырығының 5 т/га дозасы ең жоғары болды. 

Қорытындылай келе, құс саңғырығынан жасалған органикалық тыңайтқыштың тəжірибелі 
дозалары зығыр тұқымының майлылық көрсеткіштеріне оң əсер етіп, сəйкесінше сапасын 
жоғарылатты. 

Органикалық тыңайтқыштың тəжірибелік дозаларының əсерінен жаздық арпа дəнінің сапасы 
келесідей өзгерді(2-кесте). 

Өсімдік шаруашылығы өнімінің сапасын бағалау үшін шикі ақуыз мөлшеріне аса назар 
аударылады. Құрғақ заттағы шикі ақуыз(F: 0,353; p>0.05) мөлшерін құс саңғырығының 15 т/га дозасы 
бақылауға қатысты 0,37%-ға ұлғайтты.  

Шикі талшықтың массалық үлесіне əсері байқалмады(F: 3,164; p>0.05).Барлық тəжірибелі 
дозалар күлдің массалық үлесін бақылауға қатысты 8,1-18,8%-ға ұлғайтты (F: 0,557; p>0.05). Ең 
жоғары көрсеткіш құс саңғырығының 5 т/га анықталды.  

Арпа тұқымындағы майдың массалық үлесін құс саңғырығының 15 т/га дозасы бақылау 
нұсқасынан шамамен 60 %-ға жоғары болды(F: 1,695; p>0.05).  

Азотсыз экстрактивті заттар (F: 0,602; p>0.05) көрсеткіштеріне құс саңғырығынан жасалған 
органикалық тыңайтқыштың əртүрлі дозаларының əсері бақылау нұсқасының шамасында анықталды. 

Арпа тұқымының химиялық құрамын талдай келе, құс саңғырығының əртүрлі дозалары шикі 
ақуыз, күл, май құрамының көрсеткіштерін бақылауға қатысты біршама жоғарылатты, сəйкесінше 
тұқым сапасы да өсті.  
 

2 Кесте – Арпатұқымыныңтехнологиялықсапасы 
 

Нұсқа Құрғақзаттағымассалықүлесі,% 
Шикіақуыз  Шикіталшық Күл Май  Азотсыз 

экстрактивті заттар 
Бақылау  12,63 5,70 2,58 1,7 77,4 
Құс саңғырығы 5 т/га 12,76 5,31 3,04 2,30 76,83 
Құс саңғырығы 10 т/га 12,66 5,05 2,79 1,72 77,83 
Құс саңғырығы 15 т/га 13,0 4,86 2,85 2,71 76,72 

 
Талқылау. Shahid M. жүргізген зерттеулеріне сəйкес, құс саңғырығынан жасалған органикалық 

тыңайтқыш астық дақылдарындағы ақуыз мөлшерін жоғырылатты [20, с.152-153]. Құс саңғырығын 
фосфорлы тыңайтқыштармен жəне фосфат-бекітуші бактериялармен кешенді пайдалану кезінде 
жүгері тұқымындағы ақуыздың мөлшері айтарлықтай ұлғайды [21, с.55].Аталмыш зерттеу нəтижелері 

біздің зерттеулерімізге сəйкес келеді. Батыс Сібірдің орташа құмбалшықты қара топырақтарында 
жүргізілген зерттеулерге сəйкес, құс саңғырығы астық дақылдарындағы ақуыз мөлшері 0,3-1,3 % 
немесе 0,5-1 ц/га, бидайдың шикі клейковинасы 1-4%, қорытылатын протеин мөлшерібақылауға 
қатысты 8-16% ұлғайды [22, с.12-14]. Майлы зығыр тұқымының құрамындағы майдың мөлшері əртүрлі 
органикалық тыңайтқыштардың əсерінен айтарлықтай жоғарылаған [23, с.].Органикалық 
тыңайтқыштар азот, фосфор жəне калийдің зығырмен сіңірілуін жақсартып, нəтижесінде зығыр 
тұқымының өнімділігі мен сапасы жоғарылаған [24, с.3461].Wu зерттеулеріне сəйкес, химиялық 
тыңайтқыштар қолданған нұсқалармен салыстырғанда, органикалық тыңайтқыш пайдаланған 
нұсқаларда зығыр тұқымының майлылығы 1,24%-ға жоғары болған [25, с.82-83].  

Қорытынды. Майлы зығыр тұқымының құрамындағы ақуыз мөлшері органикалық тыңайтқыш-
тың əртүрлі дозаларының əсерінен бақылауға қатысты 10-12%, майлылық көрсеткіштері 0,41-0,605%-
ға ұлғайды. Майқышқылды құрамы бойынша моноқанықпаған олеин қышқылы мен қаныққан 
пальмитин мен стеарин қышқылдарының мөлшері бақылау нұсқасынан жоғары болды. Йод саны мен 
полиқанықпаған линолен жəне линол қышқылдарының мөлшеріне əсері байқалмады. Тəжірибелі 
дозалар ішінде ең ойтайлы нұсқа ретінде құс саңғырығының 5 т/га дозасы таңдап алынды.  

Арпа тұқымындағы құрғақ заттағы шикі ақуызмөлшері,майдың, күлдің массалық үлесіне құс 
саңғырығының 15 т/га дозасы ең оңтайлы əсер етті. Шикі талшықтың массалық үлесіне, азотсыз 
экстрактивті заттар көрсеткіштеріне құс саңғырығынан жасалған органикалық тыңайтқыштың əртүрлі 
дозаларының əсері бақылау нұсқасының шамасында анықталды. 

Алғыс айту. Зерттеулер Қазақстан Республикасы Ауыл шаруашылығы министрлігінің 2021-2023 
жылдарға арналған «Өңірлердің ерекшелігін, цифрландыру мен экспорты ескере отырып, ауыл 
шаруашылығы дақылдарын өсіру бойынша органикалық ауыл шаруашылығын жүргізу технологияла-
рын əзірлеу» бюджеттік бағдарламасының «Қазақстанның солтүстік облыстары топырағының табиғи 
құнарлылығын арттыру жəне экологиялық таза ауыл шаруашылық өнімдерін алу мақсатында 
биологиялық тыңайтқыштарды қолдану əдістерін əзірлеу» тақырыбындағы жобаның қаржылық 
қолдауы бойынша жүргізілді. 

Бұл мақалада кəдімгі қарағай (Pinus sylvestris L.) біржылдық сеппелерінің өсуіне «Agro-MIX», 
«Agrarka» жəне «Эпин» биопрепараттардың əсері зерттеу мақсатында 2022 жылы жүргізілген жас 
ғалымдарға арналған С. Сейфуллин атындағы ҚАТУ-дың қаржылық қолдауымен, № 2ВГФ/21 ішкі 
гранттық қаржыландыру шеңберінде жүзеге асырылып жатқан ғылыми зерттеу жұмыстардың 
мəліметтері келтірілген. Зерттеу жұмысы Ақмола облысы, Бурабай ауданы, Щучинск қаласы 
аумағында орналасқан орман тұқымбағында жүргізілді. Орман тұқымбағында жалпы көлемі 0,4 га 
аудан зерттеуге алынып оның 0,2 га-на Pinus sylvestris L. тұқымдары алдын ала өңделіп себілді. 
Осыған дейін басқа басылымдарда осы зерттеу жұмысының кейбір мəліметтері жарияланған, бірақ 
бұл жұмыста тек бір зерттеу нысанын, яғни Pinus sylvestris L. сеппе көшеттеріне толық талдау 
жүргізілген мəліметтері келтірілді. Сеппе көшеттердің маусымдық өсуі мен физиологиялық дамуы 
жəне биохимиялық белсенділікті бағалау үшін хлорофиллдің құрамы зерттелді. Сынақ үлгілеріне 
қолданылған биологиялық препараттарды өзара жəне бақылау нұсқаларымен салыстыра талдау 
жасалынды. Талдау сеппелердің биоммассасына, өсіміне жəне өміршеңдігіне жүргізілді. Тəжірибелік 
жұмыстарды жүргізу жалпыға ортақ əдістер бойынша топырақ өңдеу, себу жəне қүтім жұмыстары 
жүргізілді. Сызықты диагональ əдісі бойынша үлгілер салынып мəліметтер маусым бойы жиналды. 
Статистикалық мəліметтерді өңдеу SPSS, STATISTICA 13, SNEDECOR бағдарламалық пакетінің 
көмегімен жүзеге асырылды. 

